ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի հունիսի 9-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԷԱՃԱՊՁԲ-2023/33
Վայոց Ձորի մարզային հիվանդանոցի հագեցման համար անհրաժեշտ բժշկական սարքավորումների ձեռք բերման նպատակով կազմակերպված ՀՀ ԱՆ ԷԱՃԱՊՁԲ-2023/33 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 06.06.2023թ. ժամը 20:29-ին ուղարկված հարցադրումները և դրանց վերաբերյալ 09.06.2023թ. ժամը 10:00-ին տրամադրված պարզաբանումները`

 
Հարգելի գործընկեր ներկայացնում ենք Ձեր հարցադրումների պարզաբանումները

1.
սույն մրցույթի 5-րդ չափաբաժնում Ավտոմատ հեմատոլոգիական վերլուծիչի համար հետազոտման պարամետրերը նշված են ոչ պակաս քան 26 ցուցանիշ, սակայն դրանց թվարկված ցուցանիշները ավելի քիչ են քան 26 ցուցանիշը, ավելի կոնկրետ նշված է 23 ցուցանիշ WBC, Lym#, Mon#, Neu#, Bas#, Eos#, Lym%, Neu%, Bas%, Eos%, RBC, HGB, HCT, MCV, MCH, MCHC, RDW-CV, RDW-SD, PLT, MPV, PDW, PCT P-LCR: Արդյոք սա նշանակում է, որ բավարար է, որ վերլուծիչը կատարի հետևյալ հետազոտությունները՝ WBC, Lym#, Mon#, Neu#, Bas#, Eos#, Lym%, Neu%, Bas%, Eos%, RBC, HGB, HCT, MCV, MCH, MCHC, RDW-CV, RDW-SD, PLT, MPV, PDW, PCT P-LCR և ոչ ավելին: 

Պատասխան 

Ոչ, բավարար չէ, սարքը պետք է հետազոտի ոչ պակաս քան 26 պարամետր, որոնց թվում պարտադիր պետք է լինեն նշված 23-ը։

2.
սույն մրցույթի 5-րդ չափաբաժնում Ավտոմատ հեմատոլոգիական վերլուծիչի համար անհրաժեշտ են ոչ պակաս քան 1000 թեստի համար ռեագենտ: 1000 թեստի համար ռեագենտների ծավալները և քանակները հաշվելու համար անհրաժեշտ են ելակետային տվյալներ, թե միջինը օրական քանի թեստ է կատարվում, քանի որ օրական 10 թեստի դեպքում վերլուծիչը ծախսում է այլ քանակի նյութ 1 թեստի համար, իսկ օրական 50 թեստի դեպքում ծախսում է մեկ այլ քանակի նյութ 1 թեստի համար: Խնդրում են տրամադրել այս ելակետային տվյալը, որպեսզի մեր կողմից կատարվի ճիշտ ֆինանանսական հաշվարկ ռեագենտների ծավալի հետ կապված վերլուծիչի հետ հնարավոր մատակարարման դեպքում: 

Պատասխան

Ռեագենտի քանակությունը կարող եք հաշվարկել օրական միջինում 50 թեսթի իրականացմամբ։ 

3.
սույն մրցույթի 5-րդ չափաբաժնում Ավտոմատ հեմատոլոգիական վերլուծիչի համար նշված է, որ Լրակազմը ներառում է բոլոր անհրաժեշտ լրացուցիչ սարքերը և պարագաները, որոնք անհրաժեշտ են լիարժեք գործունեության համար: Խնդրում ենք պարզաբանեք, թե որոնք են այդ սարքերը պահպանելով գնումների օրենքի գնումների օրենքի 25-րդ հոդվածի 2-րդ կետը, երբ խմբավորվել են առանձին բնութագրեր ունեցող գնման առարկաներ: 

Պատասխան

Օրինակ մատակարարվող սարքավորման լրակազմում պետք է առկա լինեն հրավերով պահանջված «Ռեակտիվները ճանաչելու գծիկավոր կամ QR կոդ կարդացող միավորը», դրա սարքին միանալու համար անհրաժեշտ կոմպոնենտները, սարքի էլեկտրական սնուցման մալուխը և այլն։

4.
սույն մրցույթի 5-րդ չափաբաժնում Ավտոմատ հեմատոլոգիական վերլուծիչի ուսումնասիրությունների արդյունքում պարզ դարձավ, որ նման տեխնիկական բնութագրին համապատասխանում է միայն մեկ արտադրողի ավտոմատ հեմատոլոգիական վերլուծիչ: Ուզում ենք նշել որ արտադրողը ՀՀ-ում ունի պաշտոնական ներկայացուցիչ: Այս կերպ խախտվում է գնումների օրենքի 22 կետը որտեղ գրված է, որ գնման առարկայի բնութագրերը սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցների կողմից առաջարկվող գնման առարկայի բնութագրերը: Այս կերպ չի պահպանվում ազատ մրցակցությունը և տրվում է առավելություն մեկ ընկերության, քանի որ գնման առարկայի տեխնիկական բնութագրին համապատասխանում է միայն մեկ ընկերության կողմից արտադրվող Ավտոմատ հեմատոլոգիական վերլուծիչ, որն էլ ունի պաշտոնական ներկայացուցիչ ՀՀ-ում: Խնդրում ենք տալ պարզաբանում , թե մեկից ավելի, որ արտադրողների (բրենդ, մոդել) կողմից արտադրված Ավտոմատ հեմատոլոգիական վերլուծիչներն են համապատասխանում են սույն մրցույի 5-րդ չափաբաժնի տեխնիկական բնութագրին և դրանով պահպանվում է մեկից ավել հնարավոր ընկերությունների մասնակցության պահանջը:Խնդրում ենք նշել կոնկրետ Ավտոմատ հեմատոլոգիական վերլուծիչներ արտադրող ընկերություններ, ինչպես նաև տալ հստակ պատասխան, որն իրենից ենթադրում է կոնկրետ բրենդների անվանումը: Եթե պահպանվել է գնումների օրենքի 22-րդ կետը և գնման առարկայի տեխնիկական բնութագիրը տալիս է հնարավորություն մեկից ավելի մասնակիցների մասնակցության հնարավորություն, ապա խնդրում ենք ներայացնել այդ մասնակիցներից գոնե մեկին (բացի պաշտոնական ներկայացուցչից) , որի իրական շահառուները չեն հանդիսանա նույն անձիք ովքեր իրական շահառու են հնադիսանում միակ արտադրող բրենդի պաշտոնական ներկայացուցչի ընկերությունում : 

Պատասխան

Հրավերով սահմանված տեխնիկական բնութագրին համապատասխանում են մեկից ավելի արտադրողների սարքավորումներ և հետևաբար հնարավոր են մեկից ավելի մասնակիցներ, ինչը համապատասխանում է ՀՀ Կառավարության 2017թ․ մայիսի 4-ի թիվ 526 որոշմամբ հաստատված «ԳՆՈՒՄՆԵՐԻ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳ»-ի 22-րդ կետի պահանջներին։
5.
սույն մրցույթի 6-րդ չափաբաժնում ավտոմատ քիմիական անալիզատորի համար նշված է ՝ ոչ պակաս քան 6'' գունավոր LCD կամ TFT դիսպլեյ: Նման տեխնիկական բնութագիրը խախտում է գնումների օրենքի 13-րդ հոդվածի 1-ին, 2-րդ և 3-րդ կետերը: Գունավոր դիսպլեյի տեխնիկական բնութագիրը գրելու ժամանակ չեն պահպանվել մասնակցության հավասար պայմաններ հնարավոր մասնակիցների համար: Դիսպլեյի պահանջը նաև առաջացնում է չհիմնավորված խոչընդոտներ հնարավոր մասնակիցների համար: Խնդրում ենք օբյեկտիվորեն և գիտականրեն տալ պարզաբանում, թե որքանով է դիսպլեյը ազդում անալիզատորով կատարվող հետազոտությունների որակի, ճշտության և ճշգրտության վրա: Խնդրում ենք տեխնիկական բնութագրում կատարել փոփոխություն և հանել ոչ պակաս քան 6'' գունավոր LCD կամ TFT դիսպլեյ արտահայտությունը: 

Պատասխան

Սահմանված տեխնիկական բնութագիրը չի հակասում Գնումների մասին ՀՀ օրենքի 13-րդ հոդվածին։ Բազմաթիվ ընկերություններ արտադրում են անալիզատորներ ոչ պակաս քան 6'' գունավոր LCD կամ TFT դիսպլեյով։

6.
սույն մրցույթի 6-րդ չափաբաժնում ավտոմատ քիմիական անալիզատորի համար նշված է ՝ Ռեակտիվները ճանաչելու գծիկավոր կամ QR կոդ կարդացող միավորի առկայություն: Նման տեխնիկական բնութագիրը խախտում է գնումների օրենքի 13-րդ հոդվածի 1-ին, 2-րդ և 3-րդ կետերը: Ռեակտիվները ճանաչելու գծիկավոր կամ QR կոդ կարդացող միավորի առկայությունը բնութագիրը գրելու ժամանակ չեն պահպանվել մասնակցության հավասար պայմաններ հնարավոր մասնակիցների համար: Ռեակտիվները ճանաչելու գծիկավոր կամ QR կոդ կարդացող միավորի առկայության պահանջը նաև առաջացնում է չհիմնավոչված խոչընդոտներ հնարավոր մասնակիցների համար: Խնդրում ենք օբյեկտիվորեն և գիտականրեն տալ պարզաբանում, թե որքանով է Ռեակտիվները ճանաչելու գծիկավոր կամ QR կոդ կարդացող միավորի առկայությունն ազդում անալիզատորով կատարվող հետազոտությունների որակի, ճշտության և ճշգրտության վրա: Խնդրում ենք տեխնիկական բնութագրում կատարել փոփոխություն և հանել Ռեակտիվները ճանաչելու գծիկավոր կամ QR կոդ կարդացող միավորի առկայություն արտահայտությունը: 

Պատասխան

QR կոդ կարդացող միավորի առկայությունը պայմանավորված է փորձանոթների վրա համապատասխան կոդով մակնշված պացիենտների նույնականացման համար, ինչպես նաև անհրաժեշտության դեպքում համապատասխան ռեագենտների ճանաչման համար։

7.
սույն մրցույթի 6-րդ չափաբաժնում ավտոմատ քիմիական անալիզատորի համար նշված է՝ մեկնարկի համար ոչ պակաս 500 թեստի համար ռեագենտների առկայություն: Խնդրում են տալ պարզաբանում, թե որ թեստերն են դրանք: 

Պատասխան

Հրավերով սահմանված տեխնիկական բնութագրում նշված նվազագույն չափելի պարամետրերի որոշման համար նախատեսված թեստերը։

8.
սույն մրցույթի 6-րդ չափաբաժնում ավտոմատ քիմիական անալիզատորի տեխնիկական բնութագիրը հակասում է գնումների օրենքի 13-րդ հոդվածի 4-րդ կետին,այսինքն Գնման առարկայի հատկանիշները պետք է ներկայացվեն բավարար ճշտությամբ` հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան: Սակայն մրցույթի տեխնիկական բնութագրում նշված է «Սերիական ինտերֆեյսի պորտերի առկայություն՝ համակարգչին և տպիչին միանալու համար, USB Էլեկտրոսնուցում՝ 220 Վ, 50/60 Հց», միաժամանակ նաև տեխնիկական բնութագրում նշված է «ոչ պակաս քան 6'' գունավոր LCD կամ TFT դիսպլեյ» և «Լրակազմը ներառում է բոլոր անհրաժեշտ լրացուցիչ սարքերը և պարագաները» : «Սերիական ինտերֆեյսի պորտերի առկայություն՝ համակարգչին և տպիչին միանալու համար, USB Էլեկտրոսնուցում՝ 220 Վ, 50/60 Հց» և «Լրակազմը ներառում է բոլոր անհրաժեշտ լրացուցիչ սարքերը և պարագաները» արտահայտությունները հակասում են «ոչ պակաս քան 6'' գունավոր LCD կամ TFT դիսպլեյ» պահաջին, քանի որ անալիզատորը հնարավորություն կունենա միանալ համակարգչին, որի դեպքում արդեն արդարացված չէ (օբյեկտիվորեն և գիտականորեն հիմնավորված չէ) գունավոր LCD կամ TFT դիսպլեյի առկայությունը և սարքի ամբողջական աշխատանքին կարող է բավարարել նաև համակարգչի առկայությունը: Խնդրում ենք տեխնիկական բնութագրում կատարել փոփոխություն: 

Պատասխան 

Սահմանված տեխնիկական բնութագրում հակասություններ չկան՝ սարքավորումը պետք է հնարավորություն ունենա շահագործվելու թե համակարգչի առկայության դեպքում, թե առանց համակարգչի։

9.
Մեր կողմից ուսումնասիրությունների արդյունքում պարզ դարձավ, որ 6-րդ չափաբաժնի նման տեխնիկական բնութագրին համապատասխանում է միայն մեկ արտադրողի Roche ընկերության Cobas 111 ավտոմատ քիմիական անալիզատորը: Ուզում ենք նշել որ Roche ընկերության ՀՀ-ում ունի պաշտոնական ներկայացուցիչ: Այս կերպ խախտվում է գնումների օրենքի 22 կետը որտեղ գրված է, որ գնման առարկայի բնութագրերը սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցների կողմից առաջարկվող գնման առարկայի բնութագրերը: Այս կերպ չի պահպանվում ազատ մրցակցությունը և տրվում է առավելություն մեկ ընկերության, քանի որ գնման առարկայի տեխնիկական բնութագրին համապատասխանում է միայն Roche ընկերության կողմից արտադրվող Cobas 111 ավտոմատ քիմիական անալիզատորը, որն էլ ունի պաշտոնական ներկայացուցիչ ՀՀ-ում: Խնդրում ենք մրցույթի տեխնիկական բնութագրում կատարել փոփոխություն: 

Պատասխան

Հրավերով սահմանված տեխնիկական բնութագրին համապատասխանում են մեկից ավելի արտադրողների սարքավորումներ և հետևաբար հնարավոր են մեկից ավելի մասնակիցներ, ինչը համապատասխանում է ՀՀ Կառավարության 2017թ․ մայիսի 4-ի թիվ 526 որոշմամբ հաստատված «ԳՆՈՒՄՆԵՐԻ ԳՈՐԾԸՆԹԱՑԻ ԿԱԶՄԱԿԵՐՊՄԱՆ ԿԱՐԳ»-ի 22-րդ կետի պահանջներին։
10.
սույն մրցույթի 8-րդ չափաբաժնում նշված է Մեզի ավտոմատ անալիզատոր: Խնդրում ենք տալ պարզաբանում այն մասին, թե արդյոք տեղի չի ունեցել վրիպում և գնման առարկա է հանդիսանում ոչ թե մեզի ավտոմատ անալիզատորը այլ մեզի կիսա-ավտոմատ անալիզատորը, քանի որ 8-րդ չափաբաժնի տեխնիկական բնութագրին համապատասխանում են մեզի կիսա-ավտոմատ անալիզատորները ինչպես օրինակ 7-րդ չափաբաժնի ոչ ավտոմատ այլ կիսա-ավտոմատ կոագուլոմետրը: 

Պատասխան 

Գնման առարկա է հանդիսանում մեզի ավտոմատ անալիզատորը։

11.
սույն մրցույթի 8-րդ չափաբաժնում նշված է Ոչ պակաս քան 2,8'' գունավոր LCD կամ TFT դիսպլեյ, Սերիական ինտերֆեյսի պորտերի առկայություն՝ համակարգչին և տպիչին միանալու համար, USB: Այսպիսի տեխնիկական բնութագիրը հակասում է միմյանց: Համաձայն գնումների օրենքի 13-րդ հոդվածի 4-րդ կետին,այսինքն Գնման առարկայի հատկանիշները պետք է ներկայացվեն բավարար ճշտությամբ` հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան: Եթե կա համակարգչին միանալու հնարավորություն, ինչի համար է անհրաժեշտ գունավոր դիսպլեյ, քանի որ անալիզատորը հնարավորություն կունենա միանալ համակարգչին, որի դեպքում արդեն արդարացված չէ (օբյեկտիվորեն և գիտականորեն հիմնավորված չէ) գունավոր LCD կամ TFT դիսպլեյի առկայությունը և սարքի ամբողջական աշխատանքին կարող է բավարարել նաև համակարգչի առկայությունը: Խնդրում ենք տեխնիկական բնութագրում կատարել փոփոխություն: 

Պատասխան 

Սահմանված տեխնիկական բնութագրում հակասություններ չկան՝ անկախ սարքի համակարգչին միանալու հնարավորության առկայության սարքը պետք է հնարավոր լինի շահագործել նաև առանց համակարգչի։

12.
սույն մրցույթի 7-րդ չափաբաժնում նշված է «Բոլոր տեսակի ռեակտիվներով աշխատելու հնարավորությամբ (բաց համակարգ)» և «գծիկավոր կոդ կամ QR կոդ կարդացող սարքի»: Այս երկու արտահայտությունները հակասում են իրար խախտելով գնումների օրենքի 13-րդ հոդվածի 4-րդ կետին, այսինքն Գնման առարկայի հատկանիշները պետք է ներկայացվեն բավարար ճշտությամբ` հնարավորություն տալով մասնակիցներին և պատվիրատուին ճշգրիտ ընկալել պայմանագրի առարկան: Եթե սարքը պետք է աշխատի ցանկակացած արտադրողի ռեակտիվով, ապա ինչի համար է անհրաժեշտ ծիկավոր կոդ կամ QR կոդ կարդացող սարքի առկայությունը և որքանով է այդ սարքի առկայությունն ազդելու կատարվող հետազոտությունների որակի ճշտության և ճշգրտության վրա: Խնդրում ենք կատարել տեխնիկակն բնութագրի փոփոխություն:Խնդրում ենք մրցույթի տեխնիկական բնութագրում կատարել փոփոխություն:

Պատասխան

Սահմանված տեխնիկական բնութագրում հակասություններ չկան՝ գծիկավոր կամ QR կոդ կարդացող միավորի առկայությունը պայմանավորված է փորձանոթների վրա համապատասխան կոդով մակնշված պացիենտների նույնականացման համար։

